
1 AALLARNIUT 

 

1.1 Suliniut TANBREEZ 

Suliniutip TANBREEZ-ip imarai ineriartortitsineq, ingerlatsineq aammalu aatsitassamik 

piiaaffimmi ammasumi piiaaneq ukuninnga, zirconium, Nunami Pinngoqqaatit 

Qaqutigoortut, Yttrium, Niobium, Hafnium aamma Tantal, Killavaat Alannguani Kalaallit 

Nunaata Kujataani. Killavaat Alannguat 20 km-it missaannik Qaqortumit avannamut-

kangimut aammalu Narsamit 12 km-inik kujammut-kangimut inissisimavoq.  

Aatsitassat sumiiffinni marlunni aatsitassarsiorfigineqassapput: Aatsitassarsiorfik 1 450 

m-it missaanni qatsitsigisumi Killavaat Alannguata qaavaniittoq aamma 

Aatsitassarsiorfik 2 kangerluup sissaaniittoq.  Aatsitassat kimittusakkat 

suliarineqartassapput sumiiffimmiittumi tunisassiorfimmi. Fostersø Killavaat Alannguata 

qatsissuaniittoq atorneqassaaq aatsitassanut saffiugassanullu sinneruttunut aammalu 

qaarsup perlukuinut toqqorsivittut. Kimittusakkat nassiunneqartassapput umiarsuarmik 

sumiiffik qimallugu, sullivimmut suliareqqitassanngorlugit. 

 

1.2 Nalunaarusiap siunertaa 

Piumasaqaataavoq Aatsitassanut Ikummatissanullu Pisortaqarfimmit (AIP) Kalaallit 

Nunaanni Namminersorlutik Oqartussat ataanni Avatangiisinik Sunniutaasinnaasunik 

Naliliineq (ASN) piareersarneqartassasoq ingerlatsivik pilersaaruteqaraangat Kalaallit 

Nunaanni aatsitassaqarfimminngaanniit piiaanermik ingerlatsiniarluni (BMP 2012). 

Nalunaarusiap maannakkut saqqummiunneqartup siunertaraa paasissutissanik 

tunuliaqutinik pisariaqartunik paasissutissiissalluni ASN-imik nalunaarusiami, 

misissuiffiusup avatangiisaa pinngortitaq pillugu.   

 

1.3 Sinaakkutat aamma paasisat katersat nassuiaataat 

Aatsitassarsiorniarluni suliniutip pilersaarutigineqartup allannguiffii tunngavigalugit, 

immikkoortoq sunniuteqarfigineqarsinnaasoq ï matumani taaguuserneqarsimasoq 

ñMisissuiffikò ï aallaqqaammut nassuiarneqarsimavoq. Misissuiffiup siammasissusaa 

saqqummiunneqarsimavoq Takusassiaq 2.1-imi. Suliat sinaakkutaat taamaattumik 

imatut issimavoq ataatsimut katersussallugit aammalu saqqummiutissallugit massumani  

immikkoortumeersut paasissutissat pioreersut tamakkerlugit nunami imaanilu naasunut 

uumasunullu attuumassutillit. Paasissutissat taakku taamaasillutik ASN-ip suliarinerani 

immersuisuussapput. 

Takus.  1.1 Killavaat Alannguani misissuiffiusoq  

 

Misissuineq una annertunerusumik atuagassianik misissuinerusimavoq paasisat 

paasissutissanit naqitanit saqqummiunneqarlutik. Taamaakkaluartoq, Orbiconip 

sulisuinit paasisat, immikkoortumi avatangiisinut atatillugu paasisat aallarniutigalugit 

atorneqartussat misissuiffiginerini, septemberip 2007-p aamma juulip 2010-p akornanni 

pisimasumit aamma ilanngunneqarput.   

Atuagassianik misissuinermut aammalu nunami sulianut pisunut atatillugu, Pinngortitap 

Ataqatigiinneranut Immikkoortut Pingaaruteqartutut Nalilerneqarnikut (PAIPN ï Valued 

Ecological Component, VEC)  pinngortitap ataqatigiinneranut immikkoortut immikkut  

malussarissuusut aammalu/imaluunniit immikkoortut pingaaruteqartuusut suliniutip 

immikkoortuata iluaniittut immikkut eqqumaffiginiarneqarsimapput suuneri aammalu 

paasissutissanik katersuiffiginissaat. Tassani ilaatinneqarput 

uumasoqatigiijaat/naasoqatigiijaat piujuarnissaannik ernummatigineqartut Kalaallit 

Nunaanni. Matumunnga misissuinermut atatillugu Pinngortitap Ataqatigiinneranut 

Immikkoortut Pingaaruteqartutut Nalilerneqarnikut (PAIPN)  suuneri paasineqarput:  

¶ Nattoralik Haliaeetus albicilla 

¶ Eqaluk Salvelinus alpinus  

 

1.4 Nalunaarusiap ilusilersorneqarnera 

Nalunaarusiaq ima ilusilersorneqarsimavoq: 

¶ Pinngortitaq avatangiiseq immikkoortuni allaaserineqarsimasup qanoq 

isikkoqarnera takutinniarlugu, nalunaarusiaq aallarniuteqarpoq misissuiffisup 

nunataata avatangiisaanik naatsumik nassuiaanernik. 

¶ Immikkoortoq 4-p nassuiarpaa misissuiffiusup naasoqarnera sammisaralugit 

naasoqatigiijaat pingaarutillit aammalu qanoq annertutigisumik naasut 

qaqutigoortut aammalu navianartorsiortut nassaassaaneri. 

¶ Immikkoortut 5-8 sammisaraat uumasut, ilaatillugit uumasut miluumasut aamma 

timmissat uumasoqatigiijaat ilisimaneqartut misissuiffiusumi najugaqartutut 

imaluunniit ornigartuartuusutut. Ilanngullugu, paasissutissat tatsini kuunnilu 

aalisakkat aammalu imaani aalisakkat tunisassiornikkut nalillit aamma 

saqqummiunneqarput.  

¶ Immikkoortoq 9 eqikkaalluni uumasoqatigiijaanik, uumasut siaruarsimaffiannik 

aammalu sumiiffinnik immikkut piujuartitisiniarluni ernummatigineqartunik 

saqqummiiffiuvoq. 

2 PINNGORTITAQ AVATANGIISEQ 

 

Kalaallit Nunaata Kujataata nunataata isikkua ilisarnaateqarpoq portungaatsiartunik 

aammalu innaaqisunik qaqqanik nunap timaani aammalu qeqertanik pukkitsunik 

aammalu qeqertaasanik sineriaani. Nunap isikkua annertunerusumik 

ilusilerneqarsimavoq sikumit, aamma ilusilersuisimasoq takisuunik, amitsunik 

kangerlunnik. Immikkoortoq tamavimmi sikumik qallerneqarsimavoq 

sermersuaqarnerata nalaani kingullermi (Weichel/Wisconsin) ukiut 11000-t matuma 

siorna tikillugu, taamaattumillu nunap isikkua sunnerneqarsimaqaluni sermersuup 

aqqusaarsimasaanik soorlu neriuineq, assartuineq aamma kinneq ujaranngornikoq 

(Langager & Lemgart 1988).  

Killavaat Alannguat immikkoortoq qaqqaqqortuujuvoq Kangerluaarsuup kujammut-

kangimut sissaa sinerlugu (Takusassiaq 3.1). Kangerluup ilua annertunerusumik 

innaaqqissuuneruvoq aammalu unguneqarsimalluni qaqqanit 700 ï 1 000 m-inik 

qummut sammisunik, Killavaat (Redekammen) qaqqaa kusanaqisoq 

kangiatungaaniilluni qummut 1 200 m-inik portutigaluni. Lakselev-i (Kapisillit Kuuat) 

aniaffeqarpoq kangerluup qinnguani, 2 km-it missaanik aatsitassaqarfiup avannamut-

kangianut ungasissuseqarluni (Takusassiaq 4.1). Kangerluarsuup iluatungaa Killavaat 

Alannguata eqqaani annerpaamik 60 m-inik itissuseqarpoq, kisianni kujasinnerusumi 

200 m-it tikillugit itissuseqarluni. 

Killavaat Alannguat ujaqqap uunartup, imerpalasup ujaqqamut pioreersumut 

akulerunnikup manngertinnikullu Illímaussaq-p ilagivaa, tassanilu aamma ilaapput 

Kangerluaarsuup avannarpasissuani pilersinneqarsimasut. Qaqqat ujaqqamik 

ikuallannikumik manngertinnikumillu ungaluisimasut annerusumik granitiupput. 

    . 

Takus.  2.1      Killavaat Alannguat Aatsitassanik Piiaffik  1 qeq qani inissisimasoq aammalu  Kangerluarsuk  
talerpiatungaani inissisimasoq . Qaqqaq Ivi angiusaq Kangi lleq (qulaani qiterleq)  Killavaat 
Alannguat a tunuaniittoq  805 m - it tikillugit qatsissuseqarpoq  

 

2.1 Silap pissusaa 

Immikkoortortatut isigalugu Kalaallit Nunaata Kujataani sila nunavissuup Amerikap 

Avannarliup aammalu Atlantikup Imartaata Avannarpasissortaata annerusumik 

sunnersimasarpaa.  Kisiannili aamma qanigisani silap pissusaa Kalaallit Nunaata 

Sermersuaanit annertuumik sunnerneqartarpoq. Aamma peqqutaasoq annertooq 

tassaavoq ukioq naallugu immap qaavata kiassusaa/nillissusaa appasissoq 

peqqutaasoq Kalaallit Nunaata Kujataata imartaasa aammalu sineriaata issittup 

ilagineranut, agguaqatigiisillugu aasaanerani kiassuseq/nillissuseq 10 gradit C 

ataassimasarlugit. 

 

Qaqortoq, 20 km-nik Killavaat Alannguanit kujammut-kippasissumiittoq, inissisimavoq 

sineriammut ammaannartumut aammalu immat silaasa qanoq ittuunerannik 

sunnerneqartartoq aasaanerani nillataartumik aammalu kiattumik 

oqaatigineqarsinnaasunik aasartarami. Qaqortumi januaarimi nillissuseq 

agguaqatigiisillugu ï 5,5 gradit C, naak kiattarnera qaammatini kiannerpaani 

agguaqatigiisillugu 7,2 gradiusartoq C (DMI 2012).

Ilorpasinnerusumi, silap qanoq ittuunera silat nunavissuarmitut ittuuneruvoq, Kalaallit 

Nunaatalu Kujataani aasami agguaqatigiisillugu inoqarfiusuni 10 gradit killigitinneqartut 

qaangersinnaasarpaat, issittumi killiutitaasoq. Tassani ilaavoq Narsarsuaq, 35 km-ik 

avannamut-kimmut Killavaat Alannguanit inissisimasoq. Tassani januaarimi nillissutsit 

agguaqatigiisillugit -6,8 gradiupput C, kisianni 10,3 gradiusarlutik C, juulimi (DMI 2012). 

Silap qanoq issusaa Killavaat Alannguata immikkoortortaani Qaqortup Narsarsuullu 

silaannik akornermuliuttuuvoq. Tamanna ima isumaqarpoq Killavaat Alannguat 

inissisimasoq Issittumi silap pissusaata iluani, aasaanerani nillataartuusartoq 

ukiuuneranilu issittarluni. Kiassutsit/nillissutsit nalunaarsorneqarsimasut silasiorfimmit 

Killavaat Alannguaniittumit juunip 2010-p aamma oktoberip 2011-p akornanni 

saqqummiunneqarpoq Takusassiami 3.2-mi. Nunasarnerit kissartutut 

taaneqarsinnaasut sunniutaat (ataani takuuk) allaat ukiuleruttornerani erseqqeqaat 

taamaasillutillu kiassuseq/nillissuseq 0 qaangerlugu sunniuteqartitsisinnaasarluni 

akunnerni arlalinni ukiuleruttornerani.   

 

Takus.  2.2  Kianneranik nillerneranillu  (C gradit) Killavaat Alannguani silasiorfimmi nalunaarsuisimanerit 
juunip 2010 -mi aamma oktoberip 2011 - ip akornanni  

 

Ukiumut nittaattarnera/siallertarnera ilimanarpoq 858 mm-it missaanni Qaqortumut 

nalunaarsorneqarsimasoq aamma 615 mm-it ukiumut nalunaarsorneqarsimasoq 

Narsarsuarmut akornaniissasoq. 

Anorsarinnerit (13,8 m/s qulaallugit) nalinginnaasuupput Kalaallit Nunaata Kujataani 

ingammik ukiumi.  Killavaat Alannguani silasiorfimmi anorit sakkortussusaat 

nalunaarsorneqarsimasut juunip 2010-p aamma oktoberip 2011-p akornanni 

Takusassiami 3.3-mi saqqummiunneqarput. Anorit sakkortuut 

nalunaarsorneqarsimapput ukioq naallugu kisianni anorit sakkortussusaat 40 m/s kisimi 

ukiuunerani nalunaarsorneqarsimapput. 

Anorit nunasarnertut taaneqartut tassaapput silaannarmik panertumik aammalu 

kissartumik taaneqarsinnaasumik saqqummeriasaartarnerit.  Anorit taamaattut 

pilersinneqartarput silaannarmit  qummut imaluunniit ammut ingerlaartumit , 

taamaattumillu naqitsinermik appartitsisumik  imaluunni it qaffatsitsisumik , 

kinguneranik  silap kissassusaanik/nillissusaanik annertusit sisumik 

imaluunniit appartitsisumik , avatangiisinu t /nit  kiammik avammut 

tunniussisoqarnertaqanngitsumi  imaluunniit tigooqqaanertaqanngitsumi  

naqitsinertut sermersuarmit ammut ingerlaartumit. Isugutassusaa 

appartarpoq 30 -40% - imik aammalu kiassuseq qaffattarluni 15 -20 gradinut 

C, akunnerup ataatsip iluani, u llumilu ataatsimi imaluunniit ulluni marlunni 

qaffasiinnavittarluni.  Nunasarnerup sunniutaa ukiukkut ingammik 

malunnaataasarpoq, aputip aariataarneranik kinguneqaraangami.  

Nunasarnerit nalinginnaasuupput Kalaallit Nunaata kujataani, Killavaat 

Alannguata immikkoortortaa ilanngullugu.     

 

Takus.  2.3 Anorip sakkortussusaanik (m/s) Killavaat Alannguani silasiorfimmi nalunaarsuisimanerit juunip 
2010 -mi aamma oktoberip 2011 - ip akornanni  

 

2.2 Siku 

Kangerluarsummi sikunik assigiinngitsunik pingasunik nassaassaqarpoq:  

¶ Ukiuunerani kangerluup iluani sikoqartarsinnaavoq aalaakkaasumik 

sivikitsuinnarmik saqqumisartut. Siku taamaattoq allanngorartorujussuusarpoq 

ukiuunerani aammalu ukiut akornanni. Ukiuni kingullerni siku aalaakkaasoq 

kangerluit qinnguaniinnerusarsimavoq, kangerluit sikoqanngivittarlutik 

ukiuunerani. 

¶ Ilulissat mikisut kassullu tissukartut sermimit Ikersuarminngaanneersut aamma 

allaninngaannersut ilaanni Kangerluaarsuk tikittarpaat. 

¶ Sikorsuit / sikorsuit avinngartut ingerlaartarput kujammut Kalaallit Nunaata 

kangiata sineriaa sinerlugu Kalaallit Nunaata Kangiata sarfaa najorlugu, Nunap 

Isuanit kimmut sangusarlutik, taavalu avannamukartarlutik Kalaallit Nunaata 

Kitaa sinerlugu.  Ukiut ilaanni ñSikorsuitò Kalaallit Nunaata Kujataata-kitaata 

kangerlui annerit silataat siaruaaffigisarpaat tamakkiisumik marsikkunni 

apriilikkunnilu. Sikut katinngasut annertuut Nunap Isuata immikkoortua 

tikikkaangamikku februaarip juulillu qaammataasa akornanni Narlunamut 

isaariaq ulikkaapallattarpoq, kisianni aatsaat nigertillugu siku kangerlummut 

isaasarpoq.  Sikorsuit qaqutigut Kangerluarsuk isaaffigisarpaat. 

3 NAASUT 

 

Kalaallit Nunaata Kujataani naasoqarneranut sunniutaavoq kiattarnera/nillertarnera 

aamma siallertarnera/apisarnera nalinginnaasumik tunngaveqartoq imaata-

nunallu/nunavissuullu allanngorarnerinik aammalu qutsissutsit allanngorarnerinik.  

Kangerluit isorartuut amitsullu sinerlugit ingerlagaanni, soorlu Kangerluarsuk 

assersuutigalugu tamanna erseqqissorujussuuvoq kangerluup silataani naasoqarneq 

killilersimaarneqartoq immap nillertup sarfaanit, sikorsuarnit avinngartunit, taratsup 

serpalittarneranit, kangerluullu iluani, nuna assut timerparterlugu naasut qatsissutsip 

300 m-it ataallugit, kujammut sammisumi, tamaani orpikkat avaalaqissallu naasarmata 

eqimasunngorlutik meterimik ataatsimik takitigisunngorlutik. 

Misissuinerit misissuiffiusumi naasoqatigiit siammaassimanerannik 

ingerlanneqarsimavoq 1974-imi (Rose-Hansen et al. 1977).  1977-imiit 1981-imut 

naasoqarneranik suli misissuinerit Thorsteinsson-imi aamma saqqummersinneqarput 

(1983). Naak taakku misissuinerit ingerlanneqarsimagaluartut ukiut qulikkaat arlallit 

siornatigut, isumaqarfigineqarpoq nalinginnaasumik naasoqatigiijaat siammaassimaneri 

aammalu naasoqatigiijaat, ilanngullugit naasoqatigiijaat navianartorsiortut 

allannguuteqangaatsiarsimanngitsut ukiut ingerlanerini. Pinngortitap 

assigiinngijaartuuneranik misissuinerit 2007-p 2010-llu akornanni Orbiconip sulisuinit 

ingerlanneqarsimasut aamma tamatumunnga tikkuaapput. 

Killavaat Alannguanni, Ilímaussaq ujarattalik uunartuunikumik, imerpalanikumik 

ujaqqamut pioreersumut akulerunnikoq manngertillunilu, nalinginnaasuunngilaq 

naasoqarpiannginnami. Nuna annertoqisoq 300 m-t missaanni qatsissusilik naasunik 

qallerneqarsimanngivippoq, ikittuaraannannguanillu siammaannikunik naasunik 

naasimasoqarluni. Nunani pukkitsuniinnaq (100 m-t missaanni qatsissusilinni) 

kangerlunnut qanittuni aammalu kuup appasinnerusortaa sinerlugu naasoqarpoq 

annikitsumik.   

 

3.1 Naasut qatsissuseq 200 m ataallugu 

Kangerluup qinnguata eqqaani aammalu Lakseelv-ip appasinnerusortaani qatsissutsini 

300 m-t ataallugit naasut amerlanersaat avaalaqiaapput assigiinngitsut aammalu 

ivigaqarfiit.  

Naasut siammaannikut nunami amitsukajaami naasimaput  Kangerluarsuk sinerlugu, 

Lakseelve-illu illuttut sinaani qatsissutsit 50 ï 100 m-t ataallugit (takuuk Takussutissiaq 

3.1).  Immikkoortortami tassani ukua naasoqatigiit nassaarineqarsimapput (Rose-

Hansen et al.-imit 1977 aammalu Orbiconip sulisuisa paasisaannit):  

¶ Avaalaqissat Lakseelv sinerlugu nassaassaapput aammalu kangerluup iluata 

sissaani annertunerusumik naasimallutik Paarnaqutit Empetrum nigrum, 

Avaalaqiaq Betula glandulosa, aammalu Orpigaq Salix glauca. 

Aammaannartuni panertuni sivinganerni sumi tamaani siammarsimavoq 

Kakillarnaq Juniperus communis. 

¶ Sumiiffinni tarrisimasuni aammalu isugutattuni kangerluup iluata eqqaani 

sissami (talittarfeqarfissatut pilersaarutaasup akiatungaani) aammalu Lakseelv-

ip appasinnerusumi inissisimaffiani mikisunnguit naasoqarfiit 

naasoqarfiunerusut nassaassaapput, tassa Dværg-Evighedsblomst Bartsia 

alpine, Quperluusap naanii Polygonum viviparum, Ulannerusaq Pedicularis 

flammea, Kuanneq Angelica archangelica, Almindelig månerude Botrychium 

lunaria aamma Isigammaasat Leucorchis albida. 

 

Takus.  3.1  Avaalaqissat Lakseelv - ip appasinnerusortaani illuttut kuup sinaani amitsumik naajorarfiupput  

Takus.  3.2  Isigammaasat (Leucorchis albida) orpikkat avaalaqissallu akornanniittut Lakseelv sinerlugu  

 

¶ Lakseelv-ip erngata aniaffiata avannaatungaani kangerluup sissaanut qanittumi 

naasarput Kuanniusaq Ligusticum scoticum aamma paarmaasat Lathyrus 

maritimus. 

¶ Orpikkat meteri tikillugu portussusillit imeqarfiit minnerit eqqaanni aammalu 

Lakseelv sinerlugu sukkut tamaani naasimapput. 

¶ Avaalaqissat qatsissutsip 50-100 m-t qulaallugit nuna 

paarnaqutaannalinngorpoq issuatsiaartalik, Orpigaqarluni aammalu  

Avaalaqissat. 100 m-it qatsissutsit qulaallugit, tamakkuninnga naasoqarneq 

akuttorsimaneruvoq.    

Takus.  3.3  Kujammut kangimut Killavaat Alannguisa sivingarngi saallugit, kangerluup iluanut sammisumi 
naasoqarnera annertussuseqarpoq immikkoortumut amitsumut qatsissuseq 200 m- i ataallugu  

 

3.2 Naasut qatsissuseq 200 m qulaallugu 

Qatsissutsip 200 m-t missaata qulaani qaqqaq Killavaat Alannguat 

naasoqanngingajaavippoq. Tassaniipput sivinganerit kangerlummut sammisut, qaqqap 

qaavani qatsissoq aammalu nunat Fostersø-p Månesø-llu eqqaaniittut aammalu  

Laksetværelv-ip tatsip tamarmik kuuffigisartagaat.  

Immikkoortortami tamassumani missiliuunneqarpoq nuna 2%-i ataallugu 

naasoqarfiusoq (takukkit Takusassiat 3.4, 3.5 aamma 3.6). Naasut naasimasut Killavaat 

Alannguanni tassaapput Orpigaq Salix arctophila, Tingaasat Diapensia lapponica, 

Aappaluttuaqqat Silena acaulis aamma Kakilliallit Saxifraga oppositifolia. Erngup 

ingerlaarfiisigut ï Lakseværelv ilanngullugu ï siammarsimaqisut ikittunnguit  aammalu 

mikisunnguit Avaalaqissat, Orpikkat aammalu Seernat Oxyria digyna naasimapput. 


